[bookmark: Texto5]Unión del Pueblo Navarro (UPN) talde parlamentarioari atxikitako foru parlamentari Marta Álvarez Alonso andreak idatziz erantzuteko galdera egin du Albyn Medicali jasanarazitako BEZari buruz (11-25/PES-00091). Hona Nafarroako Gobernuaren Industriako eta Enpresen Trantsizio Ekologiko eta Digitalerako Departamentuko kontseilariak horri buruz ematen dion informazioa:
SODENAk, Nafarroako Enpresaburuen Konfederazioak eta Albyn Medical-ek lankidetzarako eta finantza-laguntzarako hitzarmen bat sinatu zuten, enpresa txiki eta ertain, mikroETE eta langile autonomoentzat NBEak erosteko pandemian. Hitzarmen haren ondorioz SODENAren eta ALBYN MEDICAL-en artean sortu zen lotura adiskidetasunez eta behin betiko hausteko akordioaren 1 i) puntuan adierazten da ALBYN MEDICAL-ek 136.338 euro ordainduko dizkiola SODENARI, ALBYN MEDICAL-ek akordioaren arabera erositako NBEen BEZa, hain zuzen ere, ALBYN MEDICAL-ek diru-kopuru horri zegokion kenkaria aplikatu baitzuen, ALBYN MEDICAL-ek NBEak emateagatik hirugarrenei jasanarazitako BEZaren zenbatekoan murriztuta.
1. Zenbat diru zegoen kontu horretan puntu horretako bigarren paragrafoan aipatzen den transferentzia egin aitzin?
34 euro.
2. Zenbat diru gelditu zen transferentzia egin ondotik?
136.372,03 euro.
3. Kontu horrek irekita jarraitzen al du? Irekita jarraitzen baldin badu, zenbat diru dauka? Irekita ez baldin badago, noiz itxi zen eta nola likidatu zen bertan zegoen dirua?
Kontua 2023ko maiatzaren 23an itxi zen, eta zenbatekoak Sodenaren Caixabankeko kontura transferitu izan ziren ordura arte; hala, 22,03 euroko saldoa gelditu zen, eta hori ere transferitu zen likidazioa egin zen unean.
Likidazio horien xehetasunak eranskin gisa erantsi dira. 
4. Maskarak erosteagatik Albyn Medical-ek kendutako dirua zergatik zegoen SODENAren eta Albyn Medical-en arteko kontu komun batean?
Hala jaso zen 2020ko maiatzaren 7ko hasierako hitzarmenaren (“Lankidetzarako eta zubi-laguntza finantzariorako hitzarmena, ETE, mikroETE eta autonomoentzat babes materiala (NBE) erosteko”) bigarren klausulan. Hobe jarduteko gomendatu zen, eta alderdiek konpromisoa hartu zuten hitzarmenaren eragiketetarako soilik erabiltzeko. Klausula horretan bertan jaso zen aurreko galderan aipatutako baliogabetzea.
5. SODENAk zergatik pentsatu du Albyn Medical-ek BEZa dela-eta kendutako dirua –NBEak erostean hirugarrenei jasanarazitako zenbatekoan murriztua– SODENArendako galera ekonomiko bat dela, konpentsatu beharrekoa?
Albyn Medicalekin sinatutako likidazio hitzarmenean, ez da jotzen 136.338 euroko zenbatekoa, “ALBYN MEDICALek hitzarmena betez erositako NBEen BEZaren baliokidea, eta ALBYN MEDICALek NBEak erostean hirugarrenei jasanarazitako BEZaren zenbatekoan murriztua”, galera ekonomikoa denik Sodenarentzat, konpentsatu beharrekoa. Albyn Medicalek Sodenari ordaintzeko konpromisoa hartu zuen, proiektuak sortutako galera ekonomikoan parte hartzeko modu gisa. Eta horixe adierazten da, halaber, Nafarroako Kontuen Ganberak 2022ko abenduaren 16an egindako “Pandemian ETE, mikroETE eta autonomoentzat NBEak erosteko lankidetzari eta laguntza finantzarioari buruzko fiskalizazio txostena” agirian, 23. orrialdean; izan ere, ezartzen da zenbateko hori kontuan hartu beharko dela Sodena eta Albyn Medicalen arteko finantzaketaren erregulazioan.
6. Hori al da antzeko beste kasu batzuetan hartu ohi den erabakia, erositakoa saldu ezin izan dela-eta kendutakoa jasanarazi ezin izan denean?
Ez dago antzeko aurrekaririk, eta, beraz, ezin diogu galdera horri erantzun.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez. 
Iruñean, 2025eko martxoaren 18an
Industriako eta Enpresen Trantsizio Ekologiko eta Digitalerako kontseilaria: Mikel Irujo Amezaga
(Oharra: Aipatu eranskinak foru parlamentarien eskura daude Parlamentuaren kudeaketarako Ágora sisteman).
